ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ  2022 ԹՎԱԿԱՆԻ ՀՈՒՆԻՍԻ 9-Ի N 20-Ն ՀՐԱՄԱՆՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ

1. Միջոցառման իրականացման անհրաժեշտությունը և նպատակը.
    Միջոցառման իրականացումը՝ ուսուցիչների համար նախատեսվող դասագրքերի պետական բյուջեի միջոցներով տպագրումը, պայմանավորված է հանրակրթության որակի շարունակական բարելավման անհրաժեշտությամբ։ Ուսուցիչները հանդիսանում են կրթական գործընթացի առանցքային դերակատարներ, և նրանց ապահովումը որակյալ մասնագիտական գրականությամբ կարևոր նախադրյալ է արդյունավետ ուսուցման կազմակերպման համար։
   Միջոցառման հիմնական նպատակն է ապահովել հանրակրթական դպրոցների բոլոր ուսուցիչներին հավասար և անվճար պետական չափորոշիչներին համապատասխան դասագրքերով, նպաստել դասավանդման մեթոդների միասնականությանն ու որակի բարձրացմանը և վերացնել ֆինանսական բեռն ուսուցիչների համար՝ կապված մասնագիտական գրականության ձեռքբերման հետ։
  2.  Կարգավորման ընթացիկ իրավիճակը և առկա խնդիրները, կարգավորման առարկան. 
  Ներկայում «Հանրակրթական առարկաների դասագրքերի և ուսումնաօժանդակ գրականության ստեղծման, հրատարակման և հանրակրթության պետական չափորոշչին դրանց համապատասխանության գնահատման առարկայական հանձնաժողովների ձևավորման կարգը սահմանելու մասին» 2022 թվականի հունիսի 9-ի N 20-Ն հրամանով չի նախատեսվում ուսուցիչների համար նախատեսված դասագրքերի տպագրության ֆինանսավորում պետական բյուջեի միջոցներից։ Արդյունքում, ուսուցիչները հաճախ ստիպված են անձամբ ձեռք բերել իրենց անհրաժեշտ գրականությունը կամ օգտվել սահմանափակ մատչելիությամբ էլեկտրոնային տարբերակներից։
    Առաջարկվող փոփոխությամբ կարգավորվում է ուսուցիչների համար նախատեսված դասագրքերի տպագրության և մատչելիության գործընթացը՝ հստակ սահմանելով, որ այդ դասագրքերը տպագրվում են պետական բյուջեի միջոցների հաշվին։ Սա թույլ կտա ապահովել անհրաժեշտ գրականության համահավասար մատչելիություն հանրապետության բոլոր ուսուցիչների համար՝ նպաստելով հանրակրթության ոլորտում որակի բարելավմանը և սոցիալական արդարության խթանմանը։
3. Միջոցառման իրականացումից ակնկալվող արդյունքը. 
[bookmark: _GoBack]   Միջոցառման՝ ուսուցիչների համար նախատեսվող դասագրքերի պետական բյուջեի հաշվին տպագրության իրականացման արդյունքում հանրակրթական դպրոցներում ուսուցիչները կապահովվեն արդի և որակյալ մասնագիտական գրականությամբ, որն իր հերթին կնպաստի դասավանդման մեթոդների զարգացմանը և ուսուցման արդյունավետության բարձրացմանը:Արդյունքում կգրանցվի կրթության որակի ընդհանուր բարձրացում
    Միևնույն ժամանակ, ուսուցիչների համար ֆինանսական բեռի թեթևացումը կարևոր է սոցիալապես ավելի խոցելի համայնքների կրթական հաստատությունների համար: 
  Այս արդյունքները կնպաստեն Հայաստանի Հանրապետության կրթական ռազմավարության և պետական չափորոշիչների նպատակների արդյունավետ իրագործմանը։
      Իրավական ակտի մշակման գործընթացում ներգրավված մարմիններ՝ 
Կրթության, գիտության, մշակույթի և սպորտի նախարարություն:

«Հայաստանի Հանրապետության կրթության, գիտության, մշակույթի և սպորտի նախարարի  2022 թվականի հունիսի 9-ի N 20-Ն հրամանում փոփոխություններ և լրացումներ կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունման դեպքում պետական բյուջեում եկամուտների և ծախսերի ավելացում կամ նվազեցում չի նախատեսվում:

«Հայաստանի Հանրապետության կրթության, գիտության, մշակույթի և սպորտի նախարարի  2022 թվականի հունիսի 9-ի N 20-Ն հրամանում փոփոխություններ և լրացումներ կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունմամբ այլ իրավական ակտերում  փոփոխություն կատարելու անհրաժեշտություն չի առաջանում:


